Cerdd tros wraig oedd yn dioddef caethiwed a charchar gan ei gŵr ei hunan, i’w chanu ar dôn Y Ceiliog Du.

1.

O! Dduw trugarog, rywiog Ri, 

Clyw fi yn galw ar d’enw di;

Mewn gorthrymder, trymder trais, 

O! clyw, Dduw nef, fy llef a’m llais;

O lawr fy ngharchar, galar gŵyn,

Danfon d’ange o’m dyddie i’m dwyn

Neu ryw ollyngdod hynod hael 

I ’mado (’m llety, gwely gwael. 

2.

Er ’allo ’nawr na mawr na mân 

Mi gaf fy llosgi leni yn lân;

Nid oes a’m gweryd ( llaw gref 

Ond hyder nerth y Tad o’r nef;

Och! gofio ’ngŵr, mae ’nagre yn lli’, 

Och! oera’ fodd, na chare fi, 

Ond er fy rhoi dan drymder dro 

O! cywir fyth y cara-i fo. 

3.

Ac er caethed yw fy nghwyn 

Rwyf iddo fe am fadde yn fwyn;

Mi ymrof i alw’n groyw ar Grist 

O’m gwely oer trwm a’m galar trist;

Fe gadd Susanna, yr ucha’ o radd, 

Mewn bâr a llid ei bwrw i’w lladd; 

Ar Dduw o’r nef rhôi lef, wawr lon, 

Fe safie fywyd hyfryd hon. 

4.

Y rhai mewn adfyd clefyd cla’ 

Â’r duwiol fuchedd, diwedd da,

Er bod mewn trallod, syndod swydd, 

Mae Duw yn gwaredu’r rheini yn rhwydd;

A’r gwŷr sydd gryfion greulon groes

Mae Duw yn terfynu o hynny eu hoes 

Fel Dafydd freiniol, weddol wawr, 

A roes yn gla’ Goleia i lawr.

5.

Er bod mewn gwasgfa, tynna’ taith, 

Yn diodde’ cur a merthyr maith, 

Yn feichiog fawr ar lawr oer le, 

Caf eto yn hawdd dy nawdd, Duw ne’; 

I’m holl elynion greulon gri 

Mewn modde dwys, O! madde di,

A’th drugaredd haeledd hen 

Ow! Dad i mi O! dod, Amen. 

Nodiadau
Y mae’r faled yn un o’r caneuon yn yr anterliwt ‘Pandosto’. Y frenhines Belaria sy’n llefaru; y mae hi wedi ei charcharu gan ei gŵr, Pandosto, sy’n barnu ei bod yn euog o odineb, a bydd y ferch a enir iddi yn ystod ei chaethiwed yn chwarae rhan bwysig yn y plot. Nid yw’r pedwerydd pennill i’w weld yn yr anterliwt.

Yn ail Cerdd ar y don a elwir y Ceiliog Dû.

1.

O Dduw trugarog rowiog ri 

Clyw fi'n galw a’r d’ enw di 

Mewn gorthrymder trymder trais 

O Clyw Dduw nef fy llef am llais 

O lawr fy ngharchar galar gwyn 

Danfon d’ange o’m dyddie i’m dwyn 

Neu ryw Ollyngdod hynod hael 

I mado A’m lletu gwelu gwael. 

2.

Er allo’n awr na mawr na mân 

Mi ga fy llosgi leni yn lân 

Nid oes am gwerud a llaw gref 

Ond hyder nerth y Tâd o’r nef 

Och gofio ngwr mae’ nagre’n lli 

O’ch oera fodd na chare fi 

Ond er fy rhoi dan dymder dro 

O Cywir fyth y Cara i fo. 

3.

Ac er Caethed iw fy nghwyn 

’Rwyf iddo fe am fadde’n fwyn 

Mi mrof i alw’n Groew ar Grist 

O'm Gwelu oer trwm am Galar trist 

fe gadd Susana’r ucha o radd 

Mewn bâr a llid ei bwrw i’w lladd 

Ar Dduw or nef rhoe lef wawr lon 

Fe safio fywyd hyfryd hon 

4.

Y Rhai mewn adfyd Clefyd cla 

A'r duwiol fuchedd diwedd da 

Er bod mewn trallod syndod swydd 

Mae Duw'n gwaredu rheini’n rhwydd 

Ar gwyr Sydd gryfion Greulon groes 

mae Duw’n terfynu o hynny ei hoes 

Fel Dafydd freiniol weddol Wawr 

A'r Oes yn gla Goleiah i Lawr .

5.

Er bod mewn gwasgfa tyna taith 

yn dioddie cur a merthur maith 

Yn feichiog fawr ar lawr oer le 

Caf eto’n hawdd dy nawdd Duw ne 

i’m holl elynion greulon gri 

mewn modde dwys o madde di 

A’th drigaredd haeledd hên 

Ow Dad i mi o dod Amen. 

Hugh Jomes a’i Cant

Teitl yr wynebddalen

Yn Ail Cerdd Tros Wraig aedd yn Diodde caethiwed a Carchar, gan ei gwr ei hynnan iw chanu ar y Dôn y Ceiliog Du. 

Y testun

Argraffwyd yn y Bala gan John Rowland (fl. 1761–62) tros William Davies. Nid oes dyddiad ar yr wynebddalen.

Ffynhonnell arall

Llsgr. LlGC 12865A, 22a:  Testun o’r anterliwt ‘Pandosto’ a briodolir i Huw Jones yw cynnwys y llsgr. hon. 

